
   Հայաստանի Հանրապետության կառավարությունը որոշում է.
 1. Հայաuտանի Հանրապետության կառավարության 2008 թվականի մարտի 27-ի «Հայաստանի Հանրապետությունում հանցագործությունների կանխարգելման պետական ծրագիրը հաստատելու մասին» թիվ 1039-Ն որոշման հավելված 1-ի 10-րդ գլխով նախատեսված միջոցառումներում կատարել հետևյալ փոփոխությունները`

1) 20-րդ կետի «ժամկետները» սյունակում «2011թ.» թիվը փոխարինել «2012թ.» թվով,

2)  ուժը կորցրած ճանաչել 16-րդ, 21-րդ, 32-րդ, 33-րդ, 59-րդ և 73-րդ կետերը:

2. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                 Տ. ՍԱՐԳՍՅԱՆ

«Հայաստանի Հանրապետության կառավարության 2008 թվականի մարտի 27-ի թիվ 1039-Ն որոշման մեջ  փոփոխություններ կատարելու մասին»
ՀՀ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը.
ՀՀ կառավարության 2008 թվականի մարտի 27-ի «Հայաստանի Հանրապետությունում Հանցագործությունների կանխարգելման պետական ծրագիրը հաստատելու մասին» թիվ 1039-Ն որոշման անհրաժեշտությունը բխում է ՀՀ կառավարության 2008 թվականի մարտի 27-ի  «Հայաստանի Հանրապետությունում Հանցագործությունների կանխարգելման պետական ծրագիրը հաստատելու մասին» թիվ 1039-Ն որոշման 4-րդ կետով ստեղծված միջգերատեսչական հանձնաժողովի 18.01.2012թ-ին գումարված նիստում հանցագործությունների կանխարգելման պետական ծրագրով 2011թ-ին նախատեսված միջոցառումների կատարման ընթացքի հաշվետվության քննարկման արդյունքում կայացրած որոշմամբ:
Ներկայումս Հանցագործությունների կանխարգելման պետական ծրագիրը գտնվում է 5-րդ` ավարտական փուլում:
2. Առաջարկվող կարգավորման բնույթը.
ՀՀ կառավարության 2008 թվականի մարտի 27-ի «Հայաստանի Հանրապետությունում Հանցագործությունների կանխարգելման պետական ծրագիրը հաստատելու մասին» թիվ 1039-Ն որոշման 10-րդ կետերով նախատեսված միջոցառումների ցանկում կատարել հետևյալ փոփոխությունները, մասնավորապես՝
1. Ծրագրի 10-րդ կետի 20-րդ (Մշակել օրենսդրական փոփոխությունների փաթեթ` ուղղված ԱԺ ներկայացված օրենքների նախագծերը պարտադիր քրեաբանական փորձաքննության ենթարկելու պրակտիկայի ներդրմանը) ենթակետով  նախատեսված միջոցառման կատարման ժամկետի հետաձգումը պայմանավորված է ՀՀ արդարադատության նախարարության կողմից ««Իրավական ակտերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծի մշակմամբ, համաձայն որի Հայաստանի Հանրապետության ԱԺ ներկայացվող օրենքների նախագծերը, ինչպես նաև Հայաստանի Հանրապետության կառավարության որոշումների նախագծերը նախքան ընդունվելը կենթարվեն նաև քրեաբանական կարգավորման ազդեցության գնահատման: Վերը նշված օրենքի նախագիծի փաթեթը ներկայացվել է ՀՀ կառավարություն:
2. 10-րդ կետի 32-րդ ենթակետի (Ձեռնարկել անհրաժեշտ միջոցներ քրեակատարողական հիմնարկներում արտադրություն ստեղծելու, շուկայում վերջինիս մրցունակությունն ապահովելու ուղղությամբ) իրականացումն ներկա փուլում իրատեսական չէ, այն առաջարկվել է հանել կատարման ենթակա միջոցառումների շարքից՝ միջոցառման ուղղությամբ անհրաժեշտ ֆինանսական միջոցների բացակայության պառճառով:

3. 10-րդ կետի 16-րդ (Մշակել քրեակատարողական հիմնարկներում նախնական մասնագիտական արհեստագործական կրթական հաստատություններ ստեղծելու մասին ՀՀ կառավարության որոշման նախագծեր) և 33-րդ (Քրեակատարողական հիմնարկներում ստեղծվող նախնական մասնագիտական (արհեստագործական) ուսումնական հաստատություններն ապահովել անհրաժեշտ նյութատեխնիկական միջոցներով և մեթոդական գրականությամբ) ենթակետերն  առաջարկվել է հանել`  ՀՀ գիտության և կրթության և ՀՀ արդարադատության նախարարությունների համապատասխան ստորաբաժանման ներկայացուցիչների կողմից քրեակատարողական ծառայության կազմում գործող թվով 9 քրեակատարողական հիմնարկներում անցկացրած ուսումնասիրությունների արդյունքում տվյալ միջոցառումների իրականացման համար վերոնշված հիմնարկներում առկա` արհեստագործնական ուսումնարաններին հատկացվող տարածքների, շենքային պայմանների և նյութատեխնիկական բազայի հագեցվածության   բացակայության պատճառաբանությամբ: Բացի այդ, հաշվի առնելով Հայաստանի Հանրապետության կառավարության 2009 թվականի հուլիսի 9-ի թիվ 808-Ն որոշմամբ հաստատված «Նախնական մասնագիտական /արհեստագործական/ կրթական ծրագրի իրականացման լիցենզավորման» կարգի պահանջները, 2012 թվականին հնարավոր չէ քրեակատարողական հիմնարկներում արհեստագործական ուսումնարանների հիմնադրումը:
4. 10-րդ կետի 21-րդ (Մշակել քրեական դատավարության մասնակից անձանց պետական պաշտպանության լիարժեք իրականացման համար անհրաժեշտ իրավական ակտերի նախագծեր) ենթակետը միջգերատեսչական հանձնաժողովի կողմից նույնպես առաջարկվել է հանել միջոցառումների ցանկից, քանի որ ՀՀ կառավարություն ներկայացրած ՀՀ քրեական դատավարության օրենսգրքի նոր հայեցակարգում, ինչպես նաև քննարկման փուլում գտնվող ՀՀ քրեական դատավարության օրենսգրքի ընդհանուր մասի նախագծում դեռևս լուծված չեն քրեական դատավարությանը մասնակցող անձանց պետական պաշտպանության վերաբերյալ հայեցակարգային մոտեցումները,  հստակեցված չէ, թե դատավարության մասնակիցների պաշտպանության կարգավորումն իրականացվում է ՀՀ քրեական դատավարության օրենսգրքո՞վ, թե՞ այդ նպատակով պետք է ընդունվի առանձին օրենք: Բացի այդ,  քրեական դատավարությանը մասնակցող անձանց պետական պաշտպանության հարաբերությունների ընթացիկ իրավական կարգավորումը, այդ թվում ենթաօրենսդրական ակտերի նախագծերի մշակման գործընթացը հնարավոր է իրականացնել նոր քրեական դատավարարության օրենսգրքի ընդունումից հետո:

5. Ծրագրի 10-րդ կետի 59-րդ (Ստեղծել արտաքսման նպատակով ձերբակալված օտարերկրացիներին պահելու հատուկ կացարան) և 73-րդ (Ոստիկանության համակարգում ստեղծել ավիացիոն ջոկատ, որը համալրել փոքր, թեթև և արագընթաց ուղղաթիռներով) ենթակետերի միջոցառումները ներկայումս՝ ֆինանսավորման բացակայության պայմաններում հնարավոր չէ իրականացնել, ուստի առաջարկվում է դրանք ևս հանել միջոցառումների ցանկից:
3. Նախագծի մշակման գործընթացում ներգրավված ինստիտուտները և անձիք.
Նախագիծը մշակվել է ՀՀ ոստիկանության շտաբի կողմից:

4. Ակնկալվող արդյունքը. 
Որոշման ընդունման արդյունքում ակնկալվում է հստակեցնել ՀՀ կառավարության 2008 թվականի մարտի 27-ի  «Հայաստանի Հանրապետությունում Հանցագործությունների կանխարգելման պետական ծրագիրը հաստատելու մասին» թիվ 1039-Ն որոշման 10-րդ կետերով նախատեսված, 5-րդ՝ ավարտական փուլի միջոցառումների իրականացումից ակնկալվող արդյունքները:
ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
«Հայաստանի Հանրապետության կառավարության 2008 թվականի մարտի 27-ի թիվ 1039-Ն որոշման մեջ  փոփոխություններ կատարելու մասին»

ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
«Հայաստանի Հանրապետությունում Հանցագործությունների կանխարգելման պետական ծրագիրը հաստատելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:
ՀՀ    ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք 

«Հայաստանի Հանրապետության կառավարության 2008 թվականի մարտի 27-ի թիվ 1039-Ն որոշման մեջ  փոփոխություններ կատարելու մասին»

ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցման մասին
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2012թ. 
	Հաջորդող 3 տարիները 

	
	
	2013թ. 
	2014թ. 
	2015թ. 

	
	Ըստ 2012թ. պետական բյուջեի  


	Փոխու-թյունը 2012թ. պետական բյուջեի  համեմատ
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	X
	X
	X
	X
	X

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	2.2. ՏԻՄ բյուջեի ծախսեր 
	X
	X
	X
	X
	X

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.2. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	
	
	
	
	

	4.1. Եկամուտների գնահատում
	
	
	
	
	

	4.2. Ծախսերի գնահատում 
	
	
	
	
	

	5.  Այլ տեղեկություններ (եթե այդպիսիք առկա են) 
	
	
	
	
	


ՀՀ    ՈՍՏԻԿԱՆՈՒԹՅՈՒՆ
